
UUM ONLINE: Maghribi, 14 Februari - Hasil pemeteraian Memorandum Persefahaman (MoU) 
semalam, UUM dan Mohammed V University bersetuju menawarkan biasiswa secara bersama kepada 
pelajar yang melanjutkan pengajian dalam program pascasiswazah di kedua-dua buah universiti 
tersebut. 
 
MoU tersebut telah ditandatangani Naib Canselor, Prof Dato' Seri Dr. Mohamed Mustafa Ishak dan 
Mohammed V University diwakili Presidennya, Prof. Saaid Amzazi dan  kedua-dua pihak juga 
mencapai kesepakatan untuk menawarkan Ijazah Berkembar bagi program Sarjana. 
 
Mohammed V University merupakan universiti awam yang terletak di Rabat dengan jumlah pelajar 
seramai 80,000 orang yang menyediakan latihan eksekutif peringkat tinggi dalam pentadbiran dan 
pengajaran, malah berjaya melahirkan ramai alumni cemerlang termasuk mantan Perdana Menterinya, 
Driss Jettou. 
 
Universiti tersebut merupakan salah sebuah universiti terbaik di Maghribi dan berada di kedudukan 
801+ dalam Times Higher Education (THE) World University Rankings 2017 dan di tangga antara 201-
250 dalam THE BRICS and Emerging Economies 2017. 
 
Dengan termeterainya MoU ini, UUM berjaya menjalinkan kerjasama dengan dua daripada tiga buah 
universiti terbaik di Maghribi di mana sebelum ini UUM telah berjaya memeterai MoU dengan University 
of Hassan II De Casablanca iaitu universiti di ranking ketiga terbaik di negara itu. 
 
Hadir menyaksikan pemeteraian MoU itu ialah Duta Besar Malaysia Ke Maghribi, Dato’ Jamal Hassan.

